
GOUVÈNÈ CUOMO VOYE YON LÈT BAY KOMISYONÈ  EDIKASYON JOHN KING SOU ZAK ASÈLMAN 

ANTISEMIT YO RAPÒTE KAP FÈT NAN DISTRI KEKÒL SANTRAL PINE BUSH YO 

 

 

Gouvènè Andrew M. Cuomo te voye jodi a lèt annapre a bay Komisyonè Edikasyon Eta a, John King, sou 

zak asèlman antisemit yo rapòte kap fèt nan Distri Lekòl Santral Pine Bush: 

 

Dr. John B. King, Jr. 

Komisyonè Edikasyon ak  

Prezidan University of the State of New York 

New York State Education Department 

89 Washington Avenue 

Albany, New York 12234 

 

Chè Komisyonè King, 

 

M ap ekri pou m esprime enkyetid serye mwen genyen sou rapò asèlman antisemit tankou atak fizik kap 

fèt nan Distri Lekòl Santral Pine Bush yo. 

 

Konpòtman yo rapòte a se yon bagay ki pa dwe janm tolere nan lekòl nou yo: kwa game ki desinen nan 

lakou lekòl eki rete afiche pandan “plizyè semèn oubyen mwa,” jouman antisemit ak vye blag sou elèv 

jwif – kèk fwa devan pwofesè lekòl – epi atak fizik tankou yon elèv jwif yo bat ak baton hockey ak yon lòt 

yo desinen yon kwa game sou figi l. Pa pi ta pase lane pase, twa fanmi elèv pote plent nan tribinal. 

 

Jodi a mwen te mande State Police ak Divizyon Dwa Moun pou yo envestige zak antisemit yo rapòte yo. 

Nou konte anpil sou State Department of Education (SED) pou l mete l osèvis paran atravè Eta New York 

sou jan Depatman an konprann zak kondanab sa yo epi ki mezi ki pran pou garanti elèv Pine Bush ki gen 

orijin jwif ka frekante lekòl yo san yo pa sibi atak antisemit. 

 

Si tout rapò sa yo vre, mwen ta renmen konnen kisa, nan ka sa yo, SED te konnen sou sitiyasyon sa epi si 

oumenm oubyen depatman w lan te konnen sa, kilè nou te aprann sa, epi kisa SED fè pou envestige 

ak/oubyen rezoud pwoblèm lan. 

 

Ak tout kè mwen, 

 

 

GOUVÈNÈ ANDREW M. CUOMO 

